
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কাহিনী
৫৯




হৃদয়ের নিত্যধর্ম্ম সত্য চিরদিন।

পিতৃস্নেহ নির্ব্বিচার বিকারবিহীন

দেবতার বৃষ্টিসম,―আমার কন্যারে

সেই শুভ স্নেহ হতে কে বঞ্চিতে পারে

কোন্ শাস্ত্র, কোন্ লােক, কোন্ সমাজের

মিথ্যা বিধি, তুচ্ছ ভয়।




রমাবাই




কোথা যাস! ফের!

রে পাপিষ্ঠে, ওই দেখ্, তাের লাগি প্রাণ

যে দিয়েছে রণভূমে,―তার প্রাণদান

নিস্ফল হবে না,―তােরে লইবে সে সাথে

বরবেশে, ধরি তাের মৃত্যুপূত হাতে

শূরস্বর্গ মাঝে। শুন, যত আছ বীর,

তােমরা সকলে ভক্ত ভৃত্য জীবাজির,―

এই তাঁর বাক্দত্তা বধূ,―চিতানলে

মিলন ঘটায়ে দাও মিলিয়া সকলে

প্রভুকৃত্য শেষ কর।





সৈন্যগণ




ধন্য পুণ্যবতী।





অমাবাই




পিতা!

